
৩০৮
সেক্সপিয়র।



ওলিভিয়াতে যে প্রকার প্রণয় নিবন্ধন করিয়াছি স্ত্রীলোকের তাদৃক্ প্রেম কদাপি সম্ভবে না। ফলতঃ অবলা জনের অন্তঃকরণ স্বভাবতঃ সঙ্কীর্ণ সুতরাং তন্মধ্যে অধিক প্রেম থাকিতে পারে না অতএব আমি ওলিভিয়াকে যদ্রূপ ভালবাসি কোন অঙ্গনার তাদৃশী আসক্তি আমার প্রতি হওয়া সর্ব্বতোভাবে অসম্ভব। যদিও বাইওলা ভৃত্যত্ব স্বীকারাবধি যুবরাজের কথা অত্যন্ত মান্য করিতেন তথাপি এতদ্বাক্য মনে২ অপ্রকৃত জ্ঞান করিতে লাগিলেন কেননা অর্সিনোর হৃদয়ের ন্যায় তাঁহার অন্তঃকরণ প্রণয় রসে আর্দ্রীভূত হইয়াছিল। অতএব তিনি যুবরাজের ঐ কথায় এতাবন্মাত্র প্রত্যুক্তি করিলেন প্রভো এতদ্বিষয় আমার বিদিত আছে। অর্সিনো ব্যস্ত সমস্ত হইয়া জিজ্ঞাসা করিলেন কি জান বল দেখি? বাইওলা নিবেদন করিলেন মহারাজ কামিনীগণ নায়কের প্রতি কি পর্য্যন্ত অনুরাগ প্রকাশ করেন শ্রবণ করিবেন হে নরনাথ আমারদের অন্তঃকরণ যদ্রূপ, অবলাজনের মনও তদ্রূপ। হে নৃপবর আমার পিতার এক কন্যা ছিল। সে কোন যুবা পুরুষের প্রেমে বিমুগ্ধা হইয়াছিল অর্থাৎ আমি অবলা হইলে আপনাতে যাদৃক্ প্রণয় নিবন্ধন করিতাম সেও নায়কের প্রতি তাদৃক্ প্রেম করিত। যুবরাজ বলিলেন তাহার প্রেমের বৃত্তান্ত বল দেখি। বাইওলা বিনীতি প্রদর্শন পুরঃসর নিবেদন করিলেন প্রভো বৃত্তান্ত জ্ঞাত নাই, আমার ভগিনী প্রেমের কথা কাহার নিকট ব্যক্ত করিত না, সতত গোপন করিয়া রাখিত। তাহার প্রণয় বাসনা কুসুম কলিকা মধ্যস্থ কীটের ন্যায় ক্রমশ মধুরাকৃতির শোভা হরণ করিয়াছিল অর্থাৎ নিরন্তর চিন্তাদ্বারা শরীর শীর্ণ ও মনঃপীড়ায় বিবর্ণ হইয়া গিয়াছিল তথাচ ধৈর্য্যাবলম্বন পরঃসর উপবেশন করিয়া হাস্য করিত। যুবরাজ জিজ্ঞাসিলেন সে কামিনী কি প্রেমের জন্য প্রাণ ত্যাগ করিয়াছে? বাইওলা এতৎ প্রশ্নে ঈদৃশী ভঙ্গি করিয়া উত্তর দিলেন তাহাতে স্পষ্ট বোধ হইল যেন স্বয়ং

		 এই পাতা শেষ সম্পাদিত হয়েছে ১৬:৩৪টার সময়, ১৫ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

